
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON 

KANTONALNO TUŽILAŠTVO ZENIČKO-DOBOJSKOG KANTONA 

Broj: T04 0 KT 0052730 26 

Datum: 19.10.2026. godine 

 

OPĆINSKI SUD U ZENICI 

- sudiji za prethodno saslušanje - 

ZENICA 

 

Na osnovu člana 45. stav 2. tačka i) u vezi sa članom 241. stav 1. Zakona o krivičnom 

postupku Federacije Bosne i Hercegovine ("Službene novine Federacije Bosne i 

Hercegovine", broj: 35/2003, ..., 74/2020), podižem 

 

O P T U Ž N I C U 

 

     Protiv: 

 

I.V., neosuđivan,  

 

 što je: 

 

 dana 18.03.2023. godine, u vremenskom periodu od oko 10:00 do oko 11:00 sati, u 

naselju V., Grad Z., na javnoj površini neposredno uz sjevernu stranu objekta društvenog doma 

Mjesne zajednice ..., u faktičkom (vanknjižnom) vlasništvu Grada Z., tržišne vrijednosti od 

113.050,00 KM, postupajući protivno odredbi člana 21. stav 1. tačka f) Zakona o zaštiti od 

požara i vatrogastvu („Službene novine Zeničko-dobojskog kantona“, br. 5/11), kojom je 

zabranjena upotreba otvorene vatre i drugih izvora paljenja na mjestima gdje bi zbog toga 

moglo doći do požara, nakon što je radnim alatkama očistio navedenu javnu površinu od 

korova, šiblja i granja, taj materijal skupio na jednu hrpu i zapalio otvorenim plamenom na 

udaljenosti od svega oko jedan metar od sjeverne strane navedenog objekta, čija je krovna 

konstrukcija u cijelosti izvedena od drveta i pokrivena crijepom, sa drvenim plafonima u 

potkrovlju, drvenom stolarijom i prozorima, te u čijem je potkrovlju bio uskladišten lako 

zapaljiv materijal, pa iako je bio svjestan da paljenjem vatre na otvorenom prostoru u 

neposrednoj blizini objekta sa drvenom krovnom konstrukcijom može izazvati požar na tom 

objektu, olako je držao da do toga neće doći, odnosno da će to moći spriječiti, te je, ne 

preduzevši mjere predostrožnosti radi sprečavanja prenošenja vatre, a naročito ne obezbijedivši 

sredstva za gašenje, mjesto paljevine napustio i udaljio se u svoju porodičnu kuću bez 

prethodnog potpunog gašenja vatre, ostavivši bez ikakvog nadzora ognjište na kojem je vatra i 

dalje tinjala, uslijed čega su se plamen i gorive užarene čestice sa ognjišta prenijeli na krovnu 

konstrukciju i potkrovlje objekta, te su u dodiru sa drvenom građom i lako zapaljivim 

materijalom u potkrovlju izazvali požar koji je istog dana oko 15:10 sati zahvatio krovnu 

konstrukciju i potkrovlje objekta, a koji je lokalizovan i ugašen tek intervencijom Profesionalne 

vatrogasne jedinice Z. u 16:35 sati, pri čemu su izgorjeli i uništeni pretežni dio krovne 

konstrukcije, plafoni u potkrovlju, drvena stolarija i prozori, te materijal uskladišten u 

potkrovlju, čime je na objektu prouzrokovana materijalna šteta u iznosu od 16.660,51 KM, a 

objekat navedene vrijednosti doveden u opasnost od uništenja u cijelosti, 

 

 dakle, požarom iz nehata izazvao opasnost za imovinu većeg opsega, 

 čime bi počinio krivično djelo Izazivanje opće opasnosti iz člana 323. stav 4. u vezi sa 

stavom 1. Krivičnog zakona Federacije Bosne i Hercegovine (“Službene novine Federacije 

Bosne i Hercegovine”, broj: 36/2003, 21/2004, ..., 31/2023 i 58/2025, u daljem tekstu “KZ F 

BiH”). 

 


